
ABSTRACT

The concept of the time value of money remains a matter of 
debate among Muslim scholars as it is perceived to provide 
justification for riba. The perceived opening for riba is that the 
exchange of time for money will end with money begetting money. 
This would corrupt the traditional function of money as a means 
of purchasing goods because money is not something intended 
for itself. However, this research proves that the classical jurists 
in their scholarly writings discussed whether time can be given 
a counter value and ruled that it can. It is also found that 
contemporary scholars have explained this concept in the context 
of its application to modern financial activities conducted in a 
dual banking system. Even though they have been able to prove 
substantially the time value of money in financial transactions, 

there are several aspects of time value of money which have 
not yet to be explained in depth, such as the parameters for its 
application in Islamic finance. Hence, a critical review of the 
literature on it needs to be done to identify the aspects of the time 
value of money that require further examination. Library methods 
as well as analytical methods are employed to thoroughly examine 
the views of the Muslim jurists on the concept of the time value of 
money in financial transactions.

Keywords: Time value of money, al-‘ajal, al-ziyadah, da‘ wa ta‘ajjal, bay‘ 
al-murabahah

PENDAHULUAN

Nilai masa wang merujuk kepada pertambahan atau pengurangan nilai sesuatu 
disebabkan oleh faktor masa. Dalam muamalat, ia merupakan satu konsep yang 
telah dibincangkan oleh para sarjana Islam silam dalam penulisan-penulisan 
fiqh mereka. Perbincangan tersebut telah diutarakan dalam perbahasan kitab 
al-buyu’ (kitab berhubung jual beli) khususnya jual beli al-murabahah 
yang melibatkan penghasilan keuntungan daripada masa tangguh (al-‘ajal). 
Menurut al-Kasani mereka, al-‘ajal perlu diberikan imbalan (‘iwad) dalam 
bentuk wang kerana ia merupakan sesuatu yang disukai (marghub fih).3 
Unsur riba tersebut berpunca daripada pemberian lebihan terhadap al-‘ajal 

3 Ulama mazhab Hanafi didapati menyamakan al-‘ajal dengan al-mal iaitu melalui 
sifat marghub fih yang ada pada al-mal seperti yang dinyatakan oleh al-Kasani:

 والمال اسم لشيء مرغوب فيه 
 “Harta ialah kata nama bagi sesuatu yang digemari”
 Hakikat bahawa al-‘ajal juga merupakan sesuatu yang digemari sepertimana harta 

dinyatakan juga oleh al-Kasani sebagaimana berikut:
 لأن للأجل شبهة المبيع وإن لم يكن مبيعا حقيقة ؛ لأنه مرغوب فيه  

  “kerana al-‘ajal menyerupai barang walaupun pada hakikatnya ia 
bukanlah barang yang sebenar namun ia merupakan sesuatu yang 
digemari”. 

 Lihat al-Kasani, Bada‘i al-Sana‘i fi Tartib al-Shara‘i (Beirut: Dar al-Kitab al-
‘Arabi, 1982), v. 224 & 115. 

 Ibn ‘Abidin juga didapati mengetengahkan perkara yang sama sebagaimana 
berikut:

 )مرغوب فيه( أي ما من شأنه أن ترغب إليه النفس وهو المال 
  “sesuatu yang digemari iaitu di antara keadaannya ialah ia digemari 

oleh nafsu dan ia merupakan harta”. 
 Lihat Ibn ‘Abidin, Hashiyah Ibn ‘Abidin (Beirut: Dar al-Fikr li al-Tiba‘ah wa al-

Nashr, 2000), iv. 502.

yang tidak diimbangi secara adilnya dengan imbalan wang. Pada dasarnya 
walaupun fuqaha terdahulu berjaya membuktikan kewujudan nilai masa 
wang dalam aktiviti perekonomian Islam, namun mereka tidak menjelaskan 
secara terperinci mengenai beberapa aspek penting berkaitan konsep nilai 
masa wang. Di antara aspek-aspek penting itu ialah seperti aspek parameter 
pemakaian konsep nilai masa wang dalam transaksi kewangan menurut Islam 
dan perbezaan konsep nilai masa wang dalam sistem kewangan Islam dengan 
sistem kewangan berasaskan riba. Situasi ini mengakibatkan pemakaian 
konsep nilai masa wang dalam Islam sukar dibezakan dengan pemakaiannya 
dalam sistem kewangan konvensional yang berasaskan riba. Hakikat ini 
lebih terserlah dalam konteks operasi kewangan masa kini yang sentiasa 
mementingkan keuntungan berganda sekalipun keuntungan tersebut terhasil 
daripada pemakaian nilai masa wang secara konvensional. Justeru itu, sorotan 
secara kritikal dan penelitian mendalam perlu dibuat terhadap pandangan para 
fuqaha terdahulu dan sarjana ekonomi Islam kontemporari bagi mengenal pasti 
aspek-aspek penting berkaitan konsep nilai masa wang dalam perekonomian 
Islam.

NILAI MASA WANG DARIPADA PERSPEKTIF FUQAHA SILAM

Sebenarnya isu nilai masa wang telah dibahaskan oleh fuqaha Islam terdahulu 
secara tidak langsung dalam karya-karya intelektual mereka menerusi pelbagai 
tajuk berkaitan transaksi kewangan Islam seperti bay’ al-murabahah4, 
bay’atan fi bay‘ah5, da’ wa ta‘ajjal6 dan al-qard hal am mu’ajjal7 yang akan 

4 Muhammad b. Ahmad b. Narafah al-Dasuqi, Hashiyah al-Dasuqi (Beirut: Dar 
al-Kutub al-‘Ilmiyyah, 1996), iv. 266; Ibn ‘Abidin, Radd al-Muhtar ‘ala Dur al-
Mukhtar wa Sharh Tanwir al-Absar (Beirut: Dar al-Kutub al-Ilmiyyah, 1994), 
vii. 361; al-Kasani, Bada‘i al-Sana‘i fi Tartib al-Syara‘i, iv. 466; Muhammad 
al-Khatib al-Sharbini, Mughni al-Muhtaj i’la M‘arifah Ma‘ai Alfaz al-Minhaj 
(Beirut: Dar al-Fikr, 2003), ii. 107.

5  Abu Nisa Muhammad b. ‘Isa al-Tirmidhi, Sunan al-Tirmidhi, “Kitab al-Buyu’ ‘an 
Rasul Allah” (Saudi: Bayt al-Afkar al-Dawliyyah, 2004), no. hadith. 1231, 218.

6  Abu ‘Abd Allah Muhammad b. Abu Bakr Ibn Qayyim al-Jawziyyah, Ighathah 
al-Lahfan min Masayid al-Shayian, (Beirut: Dar al-Fikr, n.d.), ii. 11.

7 Al-Kasani, Bada‘i al-Sana‘i fi Tartib al-Syara‘i, viii. 317; al-Shirazi, al-
Muhaddhab fi Fiqh al-Imam al-Shafi‘i (Dimashq: Dar al-Qalam, 3 vols., 1996), 
184; Ibn Muflih, al-Mubdi’ Sharh al-Muqni’ (Beirut: Dar al-Kutub al-‘Ilmiyyah, 4 
vols., 1997), 198; Abd Allah b. Muhammad al-‘Amrani, al-Manfa‘ah fi al-Qard: 
Dirasah Ta’siliyyah Tatbaqiyyah (al-Qahirah: Dar Ibn al-Jawzi, 1424), 179; Mansur 
b. Yunus b. Idris  al-Bahuti, Sharh Muntaha al-Iradat (Beirut: ‘Alam al-Kutub, 



Jurnal Syariah, Jil. 19, Bil. 2 (2011) 107-132                           

110

dibincangkan dalam bahagian yang seterusnya. Namun begitu, isu nilai masa 
wang dalam perbahasan tersebut dikemukakan secara umum iaitu sekadar 
menjelaskan bahawa Islam memperakui kewujudan nilai ekonomi bagi faktor 
masa dalam setiap transaksi kewangan yang dikontrakkan. Mereka tidak 
memperuntukkan bab yang khusus membincangkan mengenai konsep nilai 
masa wang (al-qimah al-maliyyah li al-zaman). Sebaliknya perbincangan 
mengenai konsep ini hanya dikemukakan dalam bentuk alasan, justifikasi atau 
ta’lil bagi sesuatu hukum berkaitan tajuk-tajuk muamalat yang disebutkan di 
atas. Misalnya ialah seperti dalam kontrak murabahah, mereka menerangkan 
mengenai perbuatan khiyanah yang berpunca daripada nilai masa wang iaitu 
melalui pemasukan dimensi masa al-‘ajal sebagaimana akan dijelaskan selepas 
ini.

Nilai Masa Wang Dalam Kontrak Murabahah

Para fuqaha silam didapati telah mengetengahkan huraian yang jelas mengenai 
nilai masa wang dalam kontrak murabahah. Menurut mereka, nilai masa 
wang dalam kontrak murabahah terhasil daripada dimensi masa tangguhan 
(al-‘ajal) dalam belian pertama yang tidak dimaklumkan kepada pembeli 
kedua sedangkan pembeli kedua juga membeli secara bayaran bertangguh. 
Kebanyakan fuqaha silam yang membincangkan persoalan ini secara jelas 
dan mendalam adalah dalam kalangan mazhab Hanafi seperti Ibn ‘Abidin8, 
al-Kasani9 dan al-Sarakhsi10. Ibn ‘Abidin misalnya menyatakan dalam 
perbincangan beliau megenai kenaikan harga dalam bay’ al-murabahah 
sebagaimana berikut:11

 ألا ترى أنه يزاد في الثمن لأجله 
“Tidakkah kamu lihat bahawa harga dinaikkan disebabkannya 
(tangguhan/al-‘ajal)”. 

Selain daripada mazhab Hanafi, masalah ini juga diketengahkan oleh para 
fuqaha dari mazhab-mazhab yang lain seperti al-Dasuqi 12 dari mazhab Maliki, 

2 vols., 1996), 102; ‘Ala’ al-Din Abu al-Hasan ‘Ali b. Sulayman al-Mirdawi, al-
Insaf fi M‘arifah al-Rajih min al-Khilaf ‘ala Madhhab al-Imam Ahmad b. Hanbal 
(Beirut: Dar al-Kutub al-‘Ilmiyyah, 5 vols., 1997), 116; Ibn Qayyim al-Jawziyyah, 
Ighathah al-Lahfan min Masayid al-Shayian, 398.  

8  Ibn ‘Abidin, Radd al-Muhtar ‘ala al-Dur al-Mukhtar, vii. 361.
9 Al-Kasani, Bada‘i al-Sana‘i fi Tartib al-Syara‘i, v. 466.
10 Al-Sarakhsi, al-Mabsut (Beirut: Dar al-Kutub al-Ilmiyyah, 2001), vii. 42.
11 Ibn ‘Abidin, Radd al-Muhtar ‘ala al-Dur al-Mukhtar, 361.
12 Al-Dasuqi, Hashiyah al-Dasuqi, iv. 266.



Konsep Nilai Masa Wang Daripada Perspektif Syariah: Suatu Sorotan Kritikal 

111

Ibn Taymiyyah13 dari mazhab Hanbali dan dan al-Sharbini14 dari mazhab 
Shafi‘i. Al-Dasuqi menyatakan sebagaimana berikut:15

 وجب على بائع المرابحة بيان ) الأجل ( الذي اشترى إليه لأن له حصة من الثمن

“Diwajibkan ke atas penjual secara murabahah untuk 
memaklumkan tentang tempoh tangguh beliannya (sebelum dijual 
kepada pembeli) kerana tangguhan mempunyai bahagiannya 
dalam harga”. 

Al-Sharbini menerangkan mengenai nilai masa dalam kontrak murabahah 
sebagaimana berikut:16 

 وكلامه يقتضي اشتراط تعيين قدر الأجل مطلقا وهو كذلك ؛ لأن الأجل 

يقابله قسط من الثمن 
“Penyataannya bermaksud bahawa penentuan kadar tangguh 
adalah disyaratkan kerana tangguhan diberi imbalan dengan 
harga”.

Penyataan para fuqaha di atas menunjukkan bahawa jika seseorang membeli 
barang dengan bayaran bertangguh sehingga waktu yang dipersetujui kemudian 
menjual barang tersebut kepada individu lain tanpa memaklumkan kepadanya 
(pembeli kedua) tentang tempoh tangguh tersebut sebenarnya telah melakukan 
pengkhianatan dalam kontrak murabahah17 walaupun dia memaklumkan 
harga asal barang tersebut dan jumlah keuntungan yang diperolehinya kepada 
pembeli kedua. Ini kerana menurut mereka, al-‘ajal mempunyai shubhah atau 
keserupaan dengan al-mabi’ (barang) lantaran ia adalah sesuatu yang disukai 
(marghub fih) sekalipun pada hakikatnya ia bukan al-mabi’ yang sebenar. 
Hakikat ini juga menunjukkan bahawa kewujudan  nilai masa wang tidak boleh 
diuruskan secara terasing dari ma’qud ‘alayh’. Al-‘ajal dikatakan serupa seperti 
al-mabi’  kerana situasi yang dinyatakan di atas menunjukkan seolah-olah dia 
(pembeli pertama) telah membeli dua barang iaitu al-‘ajal dan barang (al-
mab‘i) dan kemudiannya menjual salah satu daripadanya iaitu barang tersebut 
dengan harga kedua-duanya (thaman al-kull) iaitu harga barang dan harga al-

13 Ibn Taymiyyah, Fatawa al-Imam Ibn Taymiyyah fi al-Mu‘amalat wa Ahkam al-
Mal (al-Qahirah: Dar al-Salam, 2005), ii. 504.

14 Al-Sharbini, Mughni al-Muhtaj ila Ma‘rifah Ma‘ani Alfaz al-Minhaj, ii. 107. 
15 Al-Dasuqi, Hashiyah al-Dasuqi, 266.
16 Al-Sharbini, Mughni al-Muhtaj ila Ma‘rifah Ma‘ani Alfaz al-Minhaj, 107. 
17 Ibn ‘Abidin, Radd al-Muhtar ‘ala al-Dur al-Mukhtar, 361.

‘ajal yang tidak dimaklumkan kepada pembeli kedua.18 Jelas di sini bahawa 
para fuqaha telah menta’lilkan kewujudan khianat dalam kontrak murabahah 
dengan mengatakan bahawa dimensi masa al-‘ajal mempunyai bahagiannya 
yang tersendiri terhadap harga barang (hissah min al-thaman).19 

Nilai Masa Wang Dalam Kaedah Da‘ Wa Ta‘Ajjal

Selain kontrak murabahah, fuqaha terdahulu juga membincangkan persoalan 
nilai masa wang dalam masalah da‘ wa ta‘ajjal20 atau dikenali juga sebagai 
masalah al-sulh ‘an al-dayn al-mu’ajjal bi ba‘dih halan.21 Menurut Ibn 
Qayyim al-Jawziyyah, konsep da’ wa ta‘ajjal bermaksud seseorang 
(pemiutang) yang mempunyai hak hutang ke atas individu lain (penghutang) 
ingin bermusafir ke tempat lain sedangkan tempoh membayar hutang itu 
masih belum tiba. Pemiutang tersebut bimbang haknya (nilai hutang) tidak 
akan ditunaikan manakala dia pula tidak boleh menuntut hutang tersebut 
(mutalabah) lantaran tempohnya masih belum tiba. Akibatnya ialah pemiutang 
ingin mengurangkan sebahagian nilai hutang itu manakala penghutang pula 
mempercepatkan pembayaran hutang tersebut.22 Para fuqaha berbeza pendapat 
mengenai hukum da‘ wa ta‘ajjal iaitu samada ia diharuskan oleh syarak atau 
sebaliknya.23 Perbezaan pendapat ini berpunca daripada faktor masa yang 

18  Al-Kasani, Bada‘i al-Sana‘i fi Tartib al-Syara‘i, iv. 466. 
19  Lihat al-Kasani, Bada‘i al-Sana‘i fi Tartib al-Syara‘i, iv. 466; al-Dasuqi, Hashiyah 

al-Dasuqi, iv. 266; Ibn ‘Abidin, Radd al-Muhtar ‘ala Dur al-Mukhtar wa Sharh 
Tanwir al-Absar, vii. 361; al-Sharbini, Mughni al-Muhtaj ila Ma‘rifah Ma‘ani 
Alfaz al-Minhaj, ii.107.

20  Ibn Qudamah, al-Mughni, iv. 189; al-Shawkani, al-Sayl al-Jarrar al-Mutadaffiq 
‘ala Hadai’q al-Azhar (Beirut: Dar al-kutub al-‘Ilmiyyah, n.d.), iii. 149; Ibn 
Qayyim al-Jawziyyah, I‘lam al-Muwaqqi‘in ‘an Rab al-‘Alamin (Beirut: Dar Ihya’ 
al-Turath al-‘Arabi, n.d.), iii. 442; Abu Umar Yusuf  b. ‘Abd Allah b. Muhammad 
Ibn ‘Abd al-Barr, al-Istidhkar (al-Qahirah: Maktabah al-Thaqafah al-Diniyyah, 
1993), xx. 262; Zafar Ahmad al-‘Uthmani al-Tahanawi, ‘Ila’ al-Sunan (Beirut: 
Dar al-Kutub al-Ilmiyyah, 1997), xiv. 407.

21 Ibn Qayyim al-Jawziyyah, I‘lam al-Muwaqqi‘in ‘an Rab al-‘Alamin, iii. 442; Ibn 
Qayyim al-Jawziyyah, Ighatah al-Lahfan min Masayid al-Shaytan, ii.13.

22 Ibn Qayyim al-Jawziyyah, Ighatah al-Lahfan min Masayid al-Shaytan, ii.13.
23 Jumhur ulama tidak mengharuskannya walaupun mereka sepakat mengharuskan 

penambahan bayaran lebih yang disebabkan oleh faktor masa tangguhan (al-
‘ajal). Imam Malik mengharamkannya secara mutlak samada ia disyaratkan 
terlebih dahulu atau tidak dan samada ia berlaku dalam masalah dayn al-mukatab 
atau lainnya. Abu Hanifah pula hanya mengharuskannya dalam masalah dayn al-
mukatab manakala menurut Ibn al-Qayyim, dalam mazhab Hanbali,  ia diharuskan 

dipercepatkan (العجل) yang diberikan imbalan dalam bentuk wang sehingga 
menjadikannya serupa dengan riba al-jahiliyyah dari segi kewujudan unsur 
riba tersebut iaitu “anzirni azidka”.24 Unsur ini memberi makna pertukaran di 
antara masa (al-’ajal) dengan wang sedangkan masa bukan merupakan al-mal 
yang boleh dikontrakkan. Hakikat di atas menunjukkan bahawa isu terpenting 
mengenai nilai masa wang ialah keserupaannya dengan riba al-nasi’ah yang 
diharamkan iaitu dari segi kewujudan intipati riba al-nasi’ah dalam bentuk 
memperuntukkan nilai wang kepada dimensi masa tertentu seperti dimensi 
masa tangguh (al-’ajal) dan kesegeraan (al-‘ajal). Oleh itu, jumhur ulama 
mengharamkan kaedah da’ wa ta‘ajjal berdasarkan prinsip qiyas sahih kerana 
ia dikatakan sama seperti riba al-nasi’ah secara “sarahatan” iaitu dari segi 
modus operandi atau “form” dan secara ma’nan iaitu dari segi “substance” 
atau kewujudan makna riba dalam kaedah tersebut.25 Namun penghujahan 
yang berasaskan qiyas sahih ini masih dipertikai oleh sebahagian fuqaha yang 
mengharuskan kaedah da‘ wa ta’ajjal. Ini kerana bagi mereka qiyas tersebut 
sebenarnya adalah qiyas al-shabah yang bertentang dengan nass hadis. 
Justeru itu, Ibn Rushd menyimpulkan bahawa sebab utama berlakunya khilaf 
dalam masalah ini ialah pertembungan di antara qiyas al-shabah26 dengan 

dalam masalah dayn al-kitabah manakala selain daripada masalah dayn al-kitabah 
terdapat dua riwayat daripada Imam Ahmad iaitu riwayat yang mengharamkannya 
dan riwayat yang mengharuskannya. Namun begitu, riwayat yang masyhur ialah 
riwayat yang mengharamkan da‘ wa ta‘ajjal. Dalam mazhab Shafi‘i terdapat dua 
riwayat yang berbeza iaitu yang pertama ialah riwayat yang mengharuskannya 
seperti yang disebut oleh Ibn ‘Abd al-Barr dan al-Muzani manakala pendapat 
yang kedua ialah riwayat yang mengharamkannya seperti yang disebut oleh al-
Mawardi. Mereka yang mengharuskan pengurangan tersebut hanya sebilangan 
kecil daripada fuqaha seperti Ibn ‘Abbas, al-Nakha‘i, Abu Thawri, al-Shawkani, 
Ibn Taymiyyah dan Ibn Qayyim al-Jawziyyah. Lihat Ibn Qudamah, al-Mughni, iv. 
189; Ibn Qayyim, Ighathah al-Lahfan min Masayid al-Shaytan, 14; Ibn Qayyim 
al-Jawziyyah, I‘lam al-Muwaqqi‘in ‘an Rab al-‘Alamin, 441; Ibn ‘Abidin, 
Hashiyah Rad al-Mukhtar ‘ala al-Durr al-Mukhtar, viii. 384. Riwayat ini dipilih 
oleh jumhur ulama mazhab Hanbali. Lihat Ibn Qayyim, Ighathah al-Lahfan min 
Masayid al-Shaytan, ii. 11; al-Barr, al-Istidhkar, xx. 262; Al-Muzani, Mukhtasar 
al-Muzani dan al-Umm (Beirut: Dar al-M‘arifah,  1393/1973 ), iv. 327.

24  Ibn Qayyim al-Jawziyyah, Ighathah al-Lahfan min Masayid al-Shaytan, ii. 13.
25  Ibn Qayyim al-Jawziyyah, Ighathah al-Lahfan min Masayid al-Shaytan, ii. 12.
26 Qiyas al-Shabah merujuk kepada al-far’ dalam qiyas tersebut yang berada 

dalam keadaan taraddud di antara dua al-asl. Jika ia diserupakan dengan al-
asl yang pertama maka ia mengambil hukum al-asl tersebut dan sebaliknya 
jika ia diserupakan dengan al-asl yang kedua maka ia mengambil hukum al-asl 
tersebut.

hadis riwayat Ibn ‘Abbas yang merupakan sandaran dalil bagi fuqaha yang 
mengharuskan kaedah di atas. 

Berdasarkan qiyas al-shabah tersebut, jumhur menyamakan masalah 
da’ wa ta‘ajjal dengan masalah “anzirni azidka” iaitu riba al-nasi’ah yang 
diharamkan oleh al-Qur’an.27 Wajh al-shabah atau bentuk keserupaan dalam 
qiyas ini ialah kedudukan masa yang diberikan imbalan harga (miqdar min 
thaman) iaitu kadar bayaran hutang dikurangkan sebagai imbalan (‘iwad) 
kepada tempoh al-‘ajal yang diberikan.28 Menurut mereka, keadaan ini sama 
sahaja dengan amalan riba al-nasi’ah iaitu pemiutang melanjutkan tempoh 
pembayaran hutang dengan mensyaratkan pertambahan (al-ziyadah) nilai 
hutang.29 Pandangan jumhur ini dikritik oleh beberapa orang fuqaha terdahulu 
dan kontemporari seperti Ibn Qayyim al-Jawziyyah,30 al-Shawkani,31 al-Sa‘adi 
dan al-Masri.32 Kritikan ini diketengahkan oleh mereka kerana pandangan 
jumhur dikira mengetepikan nilai wang bagi masa yang sememangnya 
diiktiraf oleh syarak terutamanya apabila jumhur sendiri mengharuskan jual 
beli bertangguh dengan harga yang lebih tinggi dengan alasan bahawa masa 
mempunyai nilainya dalam harga sesuatu barang.33 

Penulis berpendapat bahawa pandangan jumhur yang tidak konsisten 
ini sebenarnya selain dari tidak mahu membuka pintu ribu seluas-luasnya 
kepada pengamal riba hakiki ianya juga disebabkan oleh asas permasalahan 
hukum yang dibahaskan. Contohnya akad al-mu‘awadat dalam Islam seperti 
akad al-bay’ terbina di atas prinsip keadilan34 manakala akad al-tabarru‘at 
seperti akad al-qard pula terbina di atas prinsip al-ihsan. Kedua-dua prinsip 
al-‘adl dan al-ihsan adalah berbeza dari segi konsep dan aplikasinya dalam 
kewangan Islam. Dari segi konsep, al-‘adl merujuk kepada menyempurnakan 
sesuatu hak dan tanggungjawab di peringkat wajib atau peringkat minimum35 

27 Ibn Rushd, Bidayah al-Mujtahid wa Nihayah al-Muqtasid (Beirut: Dar al-Kutub 
al-‘Ilmiyyah, 2004), 552.

28  Ibn Rushd, Bidayah al-Mujtahid wa Nihayah al-Muqtasid, 552.
29  Ibn Qayyim al-Jawziyyah, Ighathah al-Lahfan min Masayid al-Shaytan, 11.
30  Ibn Qayyim al-Jawziyyah, I‘lam al-Muwaqqi‘in ‘an Rab al-‘Alamin, iii. 4; Ibn 

Qayyim al-Jawziyyah, Ighathah al-Lahfan min Masayid al-Shaytan, 11.
31  Al-Shawkani, al-Sayl al-Jarrar al-Mutadaffiq ‘ala Hadai’q al-Azhar, iii. 149.
32  Rafiq Yunus al-Masri, Bay’ al-Taqsit: Ta’lil Fiqhi wa Iqtisadi (Dimashq: Dar al-

Qalam, 1990), 46.
33  Rafiq Yunus al-Masri, al-Jami‘ fi Usul al-Riba (Dimashq: Dar al-Qalam, 1990), 

333.
34  Al-Kasani, Bada‘i al-Sana‘i fi Tartib al-Syara‘i, v. 308.
35  Abu Hamid al-Ghazzali, Ihya’‘Ulum al-Din (Beirut: Dar al-Khayr, 2 vols., 1993), 

147.



Konsep Nilai Masa Wang Daripada Perspektif Syariah: Suatu Sorotan Kritikal 

115

manakala al-ihsan merujuk kepada menyempurnakan hak dan tanggungjawab 
di peringkat sunat yang melebihi peringkat wajib.36 Dari segi aplikasinya dalam 
transaksi kewangan Islam, prinsip al-‘adl mengkehendaki supaya transaksi 
kewangan yang dikontrakkan berakhir dengan kedua-dua pihak mendapat 
hak dan tukaran masing-masing tanpa sebarang lebihan atau kekurangan. 
Manakala prinsip al-ihsan dimanifestasikan melalui tindakan pembeli 
dalam bay’ mua’jjal misalnya membuat pembayaran lebih awal daripada 
waktu yang dijanjikan di atas kerelaan dirinya sendiri manakala penjual pula 
berlaku ihsan dengan mengurangkan nilai hutang tersebut di atas kerelaannya 
sendiri. Contoh lain ialah dalam masalah al-qard, pemiutang tidak dibenarkan 
mengenakan bayaran tambahan jika penghutang tidak mampu menjelaskan 
hutangnya pada waktu yang dijanjikan kerana al-qard ialah akad yang terbina 
di atas prinsip al-ihsan. Jika tambahan bayaran dikenakan, maka akad al-qard 
tersebut menjadi pincang lantaran ia sudah terkeluar daripada pinsip al-ihsan 
yang mengkehendaki sesuatu hak ditunaikan di peringkat sunat tanpa sebarang 
imbalan (‘iwad). Berdasarkan perbezaan yang dikemukakan, sewajarnya 
diklasifikasikan terlebih dahulu masalah yang dibincangkan samada ia terbina 
di atas al-ihsan37 atau al-‘adl.38 Hakikat ini boleh difahami daripada pendapat 
jumhur yang mengharuskan al-ziyadah dalam al-bay’ li al-‘ajal yang terhasil 
daripada dimensi masa al-‘ajal. Keharusan ini masih terbina di atas prinsip 
al-‘adl lantaran al-‘ajal yang ditanggung oleh penjual diberikan imbalan 
(‘iwad) dalam bentuk harga yang lebih tinggi yang ditanggung oleh pembeli. 
Justeru itu, dalam masalah da‘ wa ta’ajjal, sepatutnya dinyatakan terlebih 
dahulu kedudukan sesuatu akad yang mengandungi kaedah da’ wa ta‘ajjal 
iaitu samada ia terbina di atas al-‘adl atau al-ihsan. 

Sebenarnya jika kaedah da‘ wa ta‘ajjal diaplikasikan ke atas hutang 
bertangguh yang terhasil daripada al-bay’ li al-‘ajal maka ia sepatutnya tidak 
dikira riba kerana tidak menjejaskan prinsip keadilan lantaran pengurangan al-
‘ajal disusuli dengan pengurangan nilai hutang iaitu dalam bentuk pertukaran 
di antara masa dengan wang. Elemen pertukaran ini menunjukkan bahawa 
kaedah da’ wa ta‘ajjal masih bersifat mu‘awadat atau bilateral yang bersesuaian 
dengan kontrak bay‘ bithaman ’ajil (BBA) yang juga bersifat mu‘awadat dan 

36  Al-Ghazzali, Ihya’‘Ulum al-Din, ii. 147.
37 Al-Ihsan dalam muamalat merujuk kepada sesuatu yang berada di peringkat 

tafadul iaitu melebihi daripada tahap yang diwajibkan seperti bersedekah. Lihat 
al-Ghazzali, Ihya ‘Ulum al-Din, ii. 147.  

38  Al-‘Adl dalam muamalat merujuk kepada sesuatu yang berada di peringkat wajib 
seperti dalam al-bay’, kedua-dua pembeli mesti menyempurnakan tanggungjawab 
mereka di peringkat wajib iaitu kedua-duanya mesti mendapat barang tukaran 
yang dihajati. Al-Ghazzali, Ihya’ ‘Ulum al-Din, ii. 147. 



Jurnal Syariah, Jil. 19, Bil. 2 (2011) 107-132                           

116

terbina di atas prinsip keadilan. Selain itu, situasi ini juga tidak mengandungi 
sebarang unsur atau makna riba yang diharamkan iaitu lebihan tanpa ‘iwad 
yang dikatakan wujud dalam aplikasi kaedah di atas dalam al-bay’. Ini kerana 
pertukaran al-‘ajal dengan imbalan bentuk wang dalam al-bay’ li al-‘ajal tidak 
berlaku secara langsung sebaliknya ia masih berpaksi kepada harga barang yang 
dikontrakkan seperti yang akan dijelaskan kemudian. Dari sudut maqasid al-
syari‘ah, pelaksanaan da‘ wa ta‘ajjal dalam jual beli yang melibatkan pertukaran 
di antara wang dengan masa sama sekali tidak membawa kepada elemen wang 
menghasilkan wang (money begets money)39 lantaran ia diaplikasikan dalam 
kontrak jual beli yang melibatkan barangan yang dikontrakkan. Kewujudan 
barang ini menyebabkan fungsi wang tidak terjejas kerana wang dalam situasi 
ini masih merupakan wasilah manakala barang pula merupakan maksud yang 
dikehendaki daripada akad yang dikontrakkan. Sebaliknya jika kaedah da’ wa 
ta‘ajjal dilaksanakan dalam kontrak al-qard, maka fungsi wang akan terjejas 
kerana tiada barang yang menjadi maksud daripada kontrak al-qard bahkan 
maksud daripada kontrak al-qard ialah wang itu sendiri. Situasi ini akan 
membawa kepada wang menghasilkan wang yang merupakan kesan amalan 
riba pinjaman. Justeru itu, kaedah da‘ wa ta‘ajjal yang mengandungi elemen 
mu‘awadat yang bersifat bilateral tidak boleh diterimapakai dalam kontrak al-
qard yang bersifat unilateral. 

Nilai Masa Wang Dalam Bay‘atan Fi Bay‘ah

Persoalan nilai masa wang juga diketengahkan oleh fuqaha silam menerusi 
perbincangan mereka mengenai bentuk bay‘atan fi bay‘ah (dua jual beli dalam 
satu) yang diberikan pelbagai tafsiran oleh para ulama. Masalah ini sebenarnya 
bertitik tolak daripada hadis Nabi SAW yang melarang jual beli seperti ini 
sebagaimana berikut:40

عن أبي هريرة قال نهى رسول الله صلى الله عليه وسلم عن بيعتين في بيعة
 “Daripada Abu Hurayrah beliau berkata: Rasulullah melarang 
daripada dua jual beli dalam satu.”

39 Maksud syarak daripada pengharaman riba al-nasi’ah ialah mengelak daripada 
unsur wang menghasilkan wang yang boleh menjejaskan fungsi wang sebagai 
medium atau wasilah pertukaran. Ini kerana wang menurut Islam bukan merupakan 
sesuatu yang dikehendaki daripada ‘aynnya sebaliknya ia dikehendaki untuk 
mendapat barangan lain.

40 Di antara ulama yang mengaitkan hadis di atas dengan jual beli bertangguh ialah  
al-Khattabi, Simak, Ahmad dan al-Shafi‘i. Lihat Sharaf al-Haq Muhammad Ashraf 
al-Siddiqi Abadi, ‘Awn al-Ma‘bud Sharh Sunan Abi Dawud (al-Qahirah: Dar al-
Hadith, 2001), ix. 180.

Sebagaimana telah dinyatakan, para ulama mengemukakan pelbagai 
tafsiran terhadap bentuk bay‘atan fi bay‘ah yang dimaksudkan oleh hadis ini 
di antaranya ialah termasuklah tafsiran yang berkaitan dengan nilai masa wang 
dalam al-bay’ li al-‘ajal. Tafsiran tersebut ialah seseorang menjual satu barang 
dengan dua harga yang berbeza iaitu harga tunai dan harga tangguh. Jika 
barang tersebut dijual secara tunai, harganya adalah lebih murah berbanding 
jika ia dijual secara harga bertangguh. Namun begitu, kedua-dua pihak yang 
berkontrak menyelesaikan akad tersebut tanpa menentukan harga jualan barang 
itu iaitu samada harga tunai atau harga bertangguh.41 Sebaliknya, jika mereka 
bersetuju dengan salah satu daripada harga tersebut, maka jual beli ini dikira 
sah.42 Tafsiran ini menunjukkan bahawa jual beli bertangguh dengan harga 
yang lebih mahal daripada jual beli tunai adalah harus kerana mengambil 
kira nilai masa wang yang terhasil daripada faktor masa tangguh.43 Justeru 
itu, setiap dalil yang menunjukkan keharusan jual beli bertangguh adalah juga 
dalil yang membuktikan bahawa masa mempunyai nilai ekonomi yang boleh 
mempengaruhi harga barang. Contoh dalil tersebut ialah seperti hadis-hadis 
yang berkaitan dengan jual beli haiwan dengan haiwan secara bertangguh 
yang salah satunya melebihi yang lain.44

Nilai Masa Wang Dalam al-Qard

Para fuqaha silam juga menyentuh mengenai nilai masa wang dalam 
perbincangan mereka mengenai samada al-qard bersifat hal (segera) atau 
mu‘ajjal (bertangguh). Masalah ini bermaksud adakah pemberi hutang 
(pemiutang) boleh membuat tuntutan wang yang dipinjamkannya kepada 
penghutang pada bila-bila masa yang dikehendakinya atau dia hanya boleh 

41 Al-Siddiqi, ‘Awn al-Ma‘bud Sharh Sunan Abi Dawud, ix. 180.
42  Ibn al-Rif‘ah berkata: “larangan dua jual beli dalam satu kemungkinan disebabkan 

pembeli menerimanya dalam keadaan ibham (samar), sebaliknya jika pembeli 
berkata: saya menerima dengan harga 1000 secara tunai dan dengan harga 2000 
secara bertangguh, maka jual beli adalah sah”. Al-Siddiqi, ‘Awn al-Ma‘bud Sharh 
Sunan Abi Dawud, ix. 180.

43 Rafiq Yunus al-Masri, al-Jami‘ Usul al-Riba, 312.
44 Lihat misalnya Abd al-Razzaq, al-Musannaf, ‘Kitab al-Buyu’”, (Beirut: Dar al-

Kutub al-‘Ilmiyyah, 2000) no. hadis 14217, viii.17; Malik b. Anas,  al-Muwatta’, 
“ma yajuz fi bay‘ al-hayawan ba‘diha bi ba‘d” (Beirut: Dar Ihya’ al-Turath al-
‘Arabi, 1997), no. hadis 759, 404; Malik b. Anas, Al-Muwatta’, ‘Kitab al-Buyi’” 
(Beirut: Dar Ihya’ al-Turath al-‘Arabi, 1997), no. hadis 758, 404; Ibn Hajar al-
‘Asqalani, Fath al-Bari Sharh Sahih al-Bukhari, ‘Kitab al-Buyu’’ (Beirut: Dar 
al-Kutub al-‘Ilmiyyah, 2003), iv. 527; Abu Bakr ‘Abd al-Razzaq, al-Musannaf, 
‘Kitab al-Buyu’, no. hadis 14218, viii. 17.

membuat tuntutan apabila tiba masa yang telah dipersetujui bersama (al-‘ajal 
al-musamma). Jumhur fuqaha mengatakan bahawa al-qard bersifat hal45 kerana 
jika ia boleh ditangguhkan atau tidak boleh dituntut oleh pemberi hutang (al-
muqrid) apabila dia mengkehendakinya, maka akan berlaku al-ziyadah atau 
al-tafadul tanpa imbalan (‘iwad) yang adil. 46 Ini kerana al-‘ajal mengandungi 
bahagiannya dalam sesuatu ‘iwad47 sedangkan al-qard tidak boleh menerima 
sebarang tambahan atau pengurangan yang disebabkan oleh faktor masa seperti 
al-‘ajal. Namun begitu, hujah seperti ini boleh dipertikaikan kerana tambahan 
(al-ziyadah) atau lebihan (tafadul) yang disebabkan oleh al-‘ajal tersebut 
memihak kepada al-muqtarid. Justeru itu, unsur riba seperti ketidakadilan 
dan penindasan tidak berlaku sekiranya al-qard dikira tidak bersifat halan 
sebaliknya boleh menerima tangguhan (al-‘ajal). Dari sudut yang lain asas 
yang sama dalam masalah da’ wa ta‘ajjal boleh diguna pakai sebagai hujah 
penolakan terhadap pandangan jumhur iaitu al-qard sebenarnya terbina di atas 
al-ihsan yang mengandungi makna bantu membantu tanpa sebarang imbalan 
berbentuk material seperti wang atau berbentuk tekanan seperti menuntut 
wang yang dipinjamkan sebelum tempoh yang dijanjikan. Ini menyebabkan 
peminjam wang tidak sempat untuk memanfaatkan wang tersebut kerana wang 
tersebut kemungkinan belum mengalami kecairan (liquidity) kerana masih 
berada dalam bentuk modal yang belum menghasilkan sebarang pulangan 
keuntungan. Jika wang tersebut diminta sebelum ianya dimanfaatkan, maka 
sudah tentu al-muqtarid teraniaya. Penganiayaan seperti ini bukan sahaja 
bertentangan dengan roh keadilan bahkan ia lebih jauh daripada al-ihsan yang 
merupakan asas kepada al-qard. Justeru itu, Imam Malik menyatakan bahawa 
al-muqrid hanya boleh menuntut hutangnya apabila tiba masa pembayaran 
balik yang dipersetujui ketika akad dibuat.48 Pandangan ini boleh dipilih 
kerana ia lebih bertepatan dengan maqasid dan ma‘ani yang ada dalam al-
qard. Hujah jumhur fuqaha yang mengatakan bahawa jika bayaran balik boleh 
ditangguhkan dan tidak bersifat hal, ia akan mengakibatkan berlakunya al-
ziyadah tanpa ‘iwad yang merujuk kepada makna riba sebenarnya adalah 

45 Al-Kasani, Bada‘i al-Sana‘i fi Tartib al-Syara‘i, viii. 317; al-Shirazi, al-
Muhaddhab fi Fiqh al-Imam al-Shafi‘i, iii. 184; Ibn Muflih, al-Mubdi’ Sharh al-
Muqni’, iv. 198.

46  Ibn Qudamah, al-Mughni,  iv. 387. 
47  Ibn Qudamah, al-Mughni,  iv. 387.
48  Ada juga sebilangan ulama mazhab Hanbali yang menyokong pendapat ini seperti 

Ibn Qayyim al-Jawziyyah dan al-Mirdawi. Lihat  ‘Ala’ al-Din Abu al-Hasan ‘Ali b. 
Sulayman al-Mirdawi, al-Insaf  fi Ma‘rifah al-Rajih min al-Khilaf ‘ala Madhhab 
al-Imam Ahmad Ibn Hanbal (Beirut: Dar al-Kutub al-‘Ilmiyyah, 1997), v. 116; Ibn 
Qayyim al-Jawziyyah, Ighathah al-Lahfan min Masayid al-Shaytan, ii. 398. 

kurang tepat. Ini kerana hujah seperti ini hanya terpakai dalam akad muamalat 
yang terbina di atas al-‘adl seperti al-bay’ dan bukannya al-qard yang terbina 
di atas al-ihsan. Kemungkinan pandangan jumhur dalam permasalahan ini 
yang membolehkan keharusan menuntut hutang lebih awal akan menggalakkan 
orang kaya memberi hutang kepada golongan yang memerlukannya namun 
ianya membawa kepada pertentangan dengan konsep al-ihsan dalam al-qard. 
Justeru itu pemakaian konsep nilai masa wang dalam masalah ini akhirnya 
akan bertentangan dengan maksud Syarak terhadap pensyariatan al-qard itu 
sendiri. Situasi ini sukar diterima pakai kerana ia ternyata bertentangan dengan 
prinsip ideal dalam penentuan hukum Islam yang sering dipakai oleh ulama 
kontemporari seperti Sheikh Yusuf al-Qaradawi. Prinsip tersebut ialah al-jam’ 
bayn al-nusus al-juz’iyyah wa al-maqasid al-kulliyyah49 yang bermaksud 
gabungan di antara nass-nass juzi’ dengan objektif syarak yang umum. 

NILAI MASA WANG DARI PERSPEKTIF SARJANA ISLAM 
KONTEMPORARI

Sarjana Islam kontemporari didapati membincangkan isu nilai masa wang dalam 
konteks sistem kewangan kontemporari yang berasaskan riba atau interest. 
Perbahasan mereka lebih tertumpu kepada usaha untuk memperkasakan sistem 
kewangan Islam dan membezakannya daripada sistem ekonomi konvensional 
yang berteraskan riba. Situasi ini menyebabkan mereka berbeza pendapat 
mengenai beberapa kontrak kewangan yang melibatkan nilai masa wang 
secara langsung. Di antara kontrak-kontrak yang diperselisihi oleh mereka 
ialah seperti bay’ mu’ajjal, bay’ taqsit, istisna’ dan ‘inah. Secara khususnya, 
perbezaan pendapat ini bertitik tolak daripada penerimaan atau penolakan 
mereka terhadap teori Positive Time Preference yang merujuk kepada hakikat 
bahawa masa sekarang lebih bernilai berbanding masa hadapan. Masalah 
ini menyebabkan konsep nilai masa wang masih diperdebatkan oleh sarjana 
Islam kontemporari lantaran riba terutamanya dalam bentuk faedah (interest) 
yang dikenakan melalui pinjaman (loan) yang diberikan oleh mana-mana 
institusi kewangan konvensional dihalalkan atau dijustifikasikan oleh sarjana 
Barat berasaskan konsep nilai masa wang.50 Di antara sarjana barat yang 
memperkenalkan nilai masa wang sebagai justifikasi riba pinjaman ialah ahli 

49  Yusuf al-Qaradawi, Dirasah fi Fiqh Maqasid al-Syari‘ah: al-Jam‘ bayn al-Nusus 
al-Juzi’yyah wa al-Maqasid al-Kulliyyah (al-Qahirah: Dar al-Shuruq, 2007), 10.

50  Muhammad Akram Khan, ‘Time Value of Money’ dalam Sheikh Ghazali Sheikh 
Abod et al. (eds.), Introduction to Islamic Economics and Finance (Kuala Lumpur: 
CERT Publications Sdn. Bhd., 2008), 164.



Jurnal Syariah, Jil. 19, Bil. 2 (2011) 107-132                           

120

ekonomi Austria iaitu Eugene Von Bhom-Bawerk. Beliau memperkenalkannya 
di akhir kurun ke-19 menerusi penulisannya berjudul Positive Theory of Capital. 
Beliau mengemukakan teori yang disebut sebagai positive time preference 
sebagai justifikasi untuk menghalalkan riba pinjaman. Asas pembinaan teori 
ini ialah hakikat bahawa manusia secara umumnya mengutamakan penggunaan 
wangnya pada masa sekarang berbanding menyimpannya untuk kegunaan 
pada masa hadapan. Justeru itu, seseorang yang membayar sejumlah wang 
pada masa sekarang sepatutnya menerima pembayaran balik wang tersebut 
dalam jumlah yang lebih besar kerana nilai semasa bagi barangan pada masa 
hadapan adalah rendah. Natijahnya ialah nilai barangan pada masa hadapan 
perlu dinaikkan secukupnya bagi mewujudkan perbezaan di antara nilai 
semasa dengan nilai masa hadapan. Perbezaan ini beliau istilahkan sebagai 
natural rate of interest.51 Jika dilihat secara zahirnya, asas pembinaan teori 
ini sebenarnya seiring dengan ajaran Islam berkaitan fitrah kejadian manusia 
seperti yang akan dijelaskan. Keseiringan teori ini dengan Islam menyebabkan 
fuqaha silam menyatakan bahawa sesuatu yang bersifat ‘ayn lebih baik daripada 
sesuatu yang bersifat dayn (hutang) manakala al-hal adalah lebih baik daripada 
al-‘ajal.52 Contohnya ialah sebagaimana yang disebut oleh al-Kasani:53

لأن العين خير من الدين ، والمعجل أكثر قيمة من المؤجل 
“Kerana tunai lebih baik daripada hutang dan sesuatu 
yang disegerakan lebih berharga daripada sesuatu yang 
ditangguhkan”

Hakikat di atas dinyatakan oleh fuqaha kerana mereka mengambil kira 
fitrah semula jadi manusia yang bersifat inginkan sesuatu yang segera tanpa 

51 Muhammad Akram Khan, ‘Time Value of Money’ , 164.
52  Lihat al-Shafi‘i, Al-Umm (Beirut: Dar al-Kutub al-‘Ilmiyyah, 1993), iii. 89. 
53 Al-Kasani, Bada‘i al-Sana‘i fi Tartib al-Syara‘i, iv. 407. Lihat juga al-Zayla‘i, 

Tabyin al-Haqa’iq Sharh Kanz al-Daqa’iq (Beirut: Dar al-Kutub al-‘Ilmiyyah, 
2000), iv. 433; al-‘Ayni, al-Bayanah Sharh al-Hidayah, viii. 244; Kamal b. 
al-Humam, Sharh Fath al-Qadir (Beirut: Dar al-Fikr, n.d.), vii. 7. Al-Kasani 
menegaskan bahawa akad salam tidak boleh berlaku ke atas al-ma‘umat (makanan) 
dan al-athman (mata) kerana ada unsur riba iaitu al-fadl al-khali ‘an al-‘iwad 
(lebihan tanpa ‘iwad) kerana dalam akad salam, salah satu barang dirangguhkan 
serahannya. Justeru itu, jika kedua-dua tukaran itu ialah barang daripada jenis 
yang sama seperti mata wang dengan mata wang atau makanan dengan makanan, 
maka tangguhan tadi menyebabkan riba al-fadl kerana mengambil kira faktor 
masa sekarang yang lebih utama daripada masa tangguhan. Al-Kasani, Bada‘i al-
Sana‘i fi Tartib al-Syara‘i, iv. 407.

sebarang tangguhan. Fitrah ini dijelaskan oleh al-Quran sebagaimana dalam 
ayat berikut:54 

  ٿ  ٿ     ٿ  ٹٹ  ٹ   ٹ  ڤ  ڤ
“Jenis manusia dijadikan bertabiat terburu-buru dalam segala 
halnya; Aku (Allah) akan perlihatkan kepada kamu tanda-tanda 
kekuasaanKu; maka janganlah kamu meminta disegerakan 
(kedatangannya).”
            (Surah al-Anbiya’ 21: 37)

Walaupun dari segi konsep, pandangan Bhom Bawerk diperakui oleh Islam 
namun, dari segi aplikasinya, ia ternyata berbeza kerana beliau mengaplikasikan 
konsep ini untuk menjustifikasikan riba pinjaman. Hujah beliau ialah orang yang 
meminjamkan wangnya kepada seseorang sebenarnya telah mengorbankan 
fitrah kesegeraannya dan haknya untuk menggunakan wang tersebut pada 
masa sekarang kerana dia hanya akan mendapat semula wang itu pada masa 
hadapan yang dijanjikan.55 Oleh itu, adalah wajar dan adil jika dia mengenakan 
bunga atau interest ke atas pinjaman yang diberikan. Bunga atau faedah ini pula 
akan bertambah dengan bertambahnya tempoh masa yang dilanjutkan untuk 
peminjam melunaskan hutang tersebut. Dalam konteks kewangan Islam, fitrah 
semula jadi yang disebutkan di atas menyebabkan pihak-pihak yang terlibat 
dalam transaksi kewangan sentiasa mengutamakan penggunaan wang pada 

54 Lihat Jalal al-Din Muhammad, Tafsir al-Jalalayn (Beirut: al-Maktabah al-
Salafiyyah, n.d.), 271; Muhammad ‘Ali al-Sabuni, Mukhtasar Tafsir Ibn Kathir 
(Beirut: Dar Ihya’ al-Turath al-‘Arabi, n.d.), ii. 371. Lihat juga ayat 20 dari surah 
al-Qiyamah dan ayat 11 dari surah al-Isra’. Terdapat juga beberapa hadis yang 
menjelaskan hakikat yang sama seperti hadis yang diriwayatkan oleh Abu Dawud 
berikut:

 عن    جابر بن عبد الله    قال :خرج علينا رسول الله صلى الله عليه وسلم ونحن نقرأ القرآن وفينا الأعرابي 
 والأعجمي فقال اقرءوا فكل حسن وسيجيء أقوام يقيمونه كما يقام القدح يتعجلونه ولا يتأجلونه

  “Daripada Jabir b. ‘Abd Allah berkata: Rasulullah SAW telah keluar 
kepada kami ketika kami sedang membaca al-Quran dan di kalangan 
kami ialah orang-orang badwi dan ‘ajam, baginda bersabda: Bacalah 
maka setiap bacaan itu baik (diharapkan mendapat pahala) dan akan 
datang kaum-kaum yang memperelokkan (bacaan mereka) seperti anak 
panah yang diluruskan, mereka ingin ganjaran pahala dipercepatkan di 
dunia dan tidak mahu ditangguhkan (ke Hari Akhirat).”

  Abu Tayyib Muhammad Shams al-Haq, ‘Awn al-Ma‘bud Sharh Sunan Abi Dawud 
(‘Amman: Bayt al-Afkar al-Dawliyyah, n.d.), 389. 

55  Muhammad Akram Khan, ‘Time Value of Money’, 164.

masa sekarang (present consumption) berbanding penggunaannya pada masa 
akan datang (future consumption). Fitrah semula jadi ini merupakan justifikasi 
yang adil terhadap keharusan menaikkan harga barang yang ditangguhkan 
bayarannya kerana harga tinggi tersebut adalah imbalan (‘iwad) kepada al-‘ajal.56 
Imbalan tersebut diberikan bagi merealisasikan keadilan kepada pihak penjual 
yang mengorbankan penggunaan wangnya pada kadar segera disebabkan dia 
menjual barangannya secara bayaran bertangguh. Dalam kontrak BBA (al-
bay’ bi thaman ajil) misalnya, penjual mengorbankan kehendak fitrahnya yang 
mengutamakan penggunaan wang pada masa kini dengan memberikan harga 
tangguh kepada pembeli. Justeru itu, bagi merealisasikan keadilan kepada 
penjual, harga dinaikkan sebagai imbalan kepada masa tangguh (al-‘ajal) 
yang diberikan oleh penjual kepada pembeli. Ini bermakna kenaikan yang 
disebabkan oleh al-‘ajal tidak akan menggugat prinsip al-‘adl yang mendasari 
jual beli bertangguh tersebut bahkan mengukuhkan prinsip tersebut. Natijahnya 
ialah lebihan atau al-ziyadah dalam jual beli bertangguh tidak boleh dikira riba 
kerana ia tidak mengandungi makna riba iaitu al-tafadul (lebihan) tanpa ‘iwad 
lantaran al-‘ajal dalam hal ini diberikan ‘iwad dengan adil. ‘Iwad tersebut ialah 
nilai harga barang yang dinaikkan kerana mengambil kira nilai masa al-‘ajal 
yang diberikan oleh penjual kepada pembeli. Namun begitu, al-ziyadah di sini 
dilihat mempunyai keserupaan  dengan al-ziyadah yang terhasil daripada al-
qard kerana al-ziyadah dalam kedua-dua al-bay’ dan al-qard adalah imbalan 
kepada nilai masa al-‘ajal. Ia juga merupakan pertukaran di antara al-‘ajal 
dengan al-mal yang merupakan makna riba yang diharamkan oleh syarak. Oleh 
itu, para sarjana kontemporari didapati mengemukakan perbezaan yang ketara 
di antara al-ziyadah yang disebabkan oleh al-‘ajal dalam jual beli bertangguh 
yang hukumnya harus menurut jumhur ulamak dan al-ziyadah dalam al-qard 
yang juga disebabkan oleh al-‘ajal yang hukumnya adalah haram secara 
ijma’.57 

56 Al-Dasuqi, Hashiah al-Dasuqi, iv. 266; Ibn ‘Abidin, Muhammad Amin, Radd 
al-Muhtar ‘ala Dur al-Mukhtar wa Sharh Tanwir al-Absar, vii. 361; Al-Kasani,  
Bada‘i al-Sana‘i fi Tartib al-Syara‘i, iv. 466; al-Sharbini, Mughni al-Muhtaj i’la 
Ma’rifah Ma‘ani Alfi al-Minhaj, ii.107.

57 Sulayman al-Turki, Bay‘ al-Taqsit wa Ahkamuh (Riyad: Dar Ishbiliya, 2003), 
228; Sa‘ad Turki al-Khathlan, al-Zaman fi al-Duyun wa Ahkamuh al-Fiqhiyyah, 
www.saadalkthlan.net; Ibn Nujaym, al-Ashbah wa al-Naza’ir ‘ala Madhhab Abi 
Hanifah al-Nu‘man (Beirut: Dar al-Kutub al-‘Ilmiyyah, 1999), 103; Muhammad 
‘Uqlah, Hukm Bay‘ al-Taqsit fi al-Syari‘ah wa al-Qanun (‘Amman: Maktabah 
al-Risalah al-Hadithah, 1987), 108; Ibn al-‘Arabi, Ahkam al-Qur’an (Beirut: 
Dar al-Ma‘rifah, n.d.), i. 241. Beliau berkata: “tambahan hanya berlaku kepada 
sesuatu yang dalam lingkungan jenis yang sama dan apabila sesuatu ditukar 
dengan sesuatu yang bukan sejenis dengannya (ghayr jinsih) dalam muamalat, 

Idea yang diketengahkan oleh Von Bhom-Bawerk telah dikritik hebat 
oleh pengkaji-pengkaji ekonomi Islam kontemporari yang peka tentang isu 
riba memandangkan Islam juga sebenarnya mengambil kira nilai masa wang 
sama ada dalam pinjaman atau jual beli. Dalam kalangan mereka yang banyak 
menghasilkan penulisan bagi mengkritik idea ini ialah Rafiq Yunus al-Masri.58 
Beliau telah mengupas persoalan nilai masa wang dari perspektif Islam secara 
perbandingan dengan ekonomi konvensional iaitu dengan memberi penekanan 
kepada kontrak al-qard..59 Menurutnya, Islam sememangnya mengambil kira 
nilai masa wang dalam kontrak al-qard tetapi nilai masa tersebut tidak boleh 
diberikan imbalan dalam bentuk nilai wang sebaliknya ia akan digantikan 
dengan ganjaran lain oleh Allah samada berbentuk pahala atau kurniaan yang 
bertambah samada di dunia atau di akhirat.60 Ini kerana kontrak pinjaman atau 
al-qard dalam Islam terbina di atas prinsip al-ihsan yang mengkehendaki 
seseorang berbuat kebaikan melebihi daripada tahap wajib yang sudah tentu 
tidak boleh menerima sebarang imbalan berbentuk material sebaliknya hanya 
menerima balasan berbentuk spiritual iaitu pahala daripada Allah SWT. 
Berdasarkan hakikat ini, pemiutang tidak boleh menuntut sebarang ganjaran 
daripada kebaikan yang dilakukannya di atas sifat ihsan. Ini merupakan 
perbezaan yang ketara di antara pemakaian nilai masa wang dalam al-qard 
menurut Islam dan pemakaiannya menurut Bhom Bawerk seperti yang 
dikemukakan di atas. Selain itu, penulisan Rafiq Yunus al-Masri juga memberi 
tumpuan kepada pembuktian kewujudan nilai masa wang dalam Islam melalui 
keharusan jual beli bertangguh dengan harga yang lebih tinggi.61 Pembuktian 
tersebut dibuat bersandarkan kepada hadis-hadis berkaitan riba al-buyu’ yang 
mengharuskan lebihan (al-ziyadah) dalam pertukaran secara bertangguh di 
antara barangan ribawi seperti wang dengan barangan bukan ribawi seperti 
buku. Lebihan (al-ziyadah) tersebut dibenarkan pada salah satu daripada 
barangan di atas kerana mengambil kira faktor nilai masa tangguh (al-‘ajal). 

maka lebihan (yang diharamkan iaitu riba al-nasa’) sebenarnya tidak berlaku ”, 
Muhammad Abu Zahrah, al-Imam Zayd: Hayatuh, wa ‘Asruh, ‘Ara’uh wa Fiqhuh 
(al-Qahirah: Dar al-Fikr al-‘Arabi, n.d.), 300; Wahbah al-Zuhayli, al-Mu‘amalat 
al-Maliyyah al-Mu‘asarah (Dimasqh: Dar al-Fikr, 2008), 324.

58 Lihat Rafiq Yunus al-Masri, al-Riba wa al-Hasm al-Zamani fi al-Iqtisad al-Islami 
(Dar al-Maktabi, Dimashq, 2000), 13; Rafiq Yunus al-Masri, al-Jami’ fi Usul-al-
Riba, 327; Rafiq Yunus al-Masri dan Muhammad Riyad al-Abrash, al-Riba wa 
al-Fa’idah: Dirasah Iqtisadiyyah Muqaranah (Beirut: Dar al-Fikr, 1999), 23.

59  Rafiq Yunus al-Masri, al-Riba wa al-Hasm al-Zamani fi al-Iqtisad al-Islami, 15. 
60  Rafiq Yunus al-Masri, al-Riba wa al-Hasm al-Zamani fi al-Iqtisad al-Islami, 15. 
61  Rafiq Yunus al-Masri, al-Jami’ fi Usul al-Riba, 327. 

Rafiq Yunus al-Masri juga mengemukakan konsep riba al-halal62 dan riba 
al-haram dalam transaksi kewangan Islam bagi mengukuhkan pembuktiannya 
terhadap kewujudan nilai masa wang dalam Islam. Konsep riba al-halal63 
dan riba al-haram tersebut diketengahkan berdasarkan tafsiran ayat 30 dari 
surah al-Rum yang menyentuh mengenai masalah hibah al-thawab. Menurut 
tafsiran para ulama seperti Ibn ‘Abbas,64 al-Tabari65 dan al-Suyuti,66 hibah al-
thawab dikategorikan sebagai riba halal manakala pelakunya tidak mendapat 
sebarang ganjaran daripada Allah SWT. Dalam hal ini, Rafiq Yunus al-Masri 
berpendapat riba halal seperti ini boleh berlaku dalam al-qard dan al-bay’.67 
Misalnya dalam al-qard, riba halal berlaku apabila peminjam (al-muqtarid) 
membuat pembayaran hutangnya beserta al-ziyadah ke atas nilai hutang tanpa 
disyaratkan terlebih dahulu dalam akad sebaliknya ia dibuat di atas ihsannya 
sendiri yang menghargai pinjaman yang diberikan. Ringkasnya, riba halal 
boleh difahami sebagai apa jua al-ziyadah atau al-manfa‘ah yang terhasil 
daripada al-qard yang menguntungkan al-muqtarid atau menguntungkan al-
muqrid tetapi tanpa sebarang persyaratan awal. Ia juga merujuk kepada al-
ziyadah yang terhasil daripada al-bay’ yang menguntungkan penjual yang 
menjual secara bayaran bertangguh. Ini menunjukkan bahawa riba halal juga 
boleh berlaku dalam jual beli yang melibatkan barangan ribawi seperti yang 
boleh difahami daripada hadis berkenaan riba al-buyu’. Sebagai contoh, jika 
gandum ditukar dengan emas, al-tafadul dan al-nasa’ pada salah satu daripada 
barang tukaran tersebut adalah dibenarkan kerana al-tafadul di sini menurut 
Rafiq dikira sebagai riba halal lantaran riba merujuk kepada al-ziyadah atau 
al-tafadul yang disebabkan oleh faktor masa (al-nasa’) atau al-‘ajal68. 

Namun begitu, pandangan-pandangan yang beliau ketengahkan masih tidak 
melengkapkan konsep nilai masa wang yang sebenar dari perspektif Islam. Ini 
kerana beliau tidak melakarkan prasyarat-prasyarat penting yang perlu diambil 
kira dalam pemakaian teori nilai masa wang sebaliknya hanya menjelaskan 

62  Rafiq Yunus al-Masri, al-Riba wa al-Hasm al-Zamani fi al-Iqtisad al-Islami, 15.
63  Abu Bakr Muhammad b. ‘Abd Allah Ibn ‘Arabi, Ahkam al-Qur’an (Beirut: Dar 

al-Kutub al-‘Ilmiyyah, 2003), iii. 523;  Abu al-Husayn Ahmad Ibn Faris al-Razi, 
Hilyah al-Fuqaha’ (Beirut: Dar al-Kutub al-‘Ilmiyyah, 2000), 85;  Rafiq Yunus 
al-Masri, al-Riba wa al-Hasm al-Zamani fi al-Iqtisad al-Islami, 15.

64 Ibn Kathir, Tafsir al-Qura’n al-‘Azim, iii. 576.
65 Abu Ja’far Muhammad b. Jarir al-Tabari, Tafsir al-Tabari (Dimashq: Dar al-

Qalam, 1997), vi. 114-116.
66  Jalal al-Din ‘Abd al-Rahman al-Suyuti, al-Durr al-Manthur fi al-Tafsir al-Ma’thur 

(Beirut: Dar al-Kutub al-‘Ilmiyyah, 2000), v. 301.
67 Rafiq Yunus al-Masri, al-Riba wa al-Hasm al-Zamani fi al-Iqtisad al-Islami, 15.
68 Rafiq Yunus al-Masri, al-Riba wa al-Hasm al-Zamani fi al-Iqtisad al-Islami, 13. 

perbezaan konsep tersebut di antara perspektif Islam dan konvensional. 
Prasyarat yang dimaksudkan ialah garis panduan yang perlu diambil kira untuk 
mengelak unsur-unsur haram seperti ghabn, gharar dan ghish yang terhasil 
daripada pemakaian konsep nilai masa wang. Selain itu, prasyarat lain yang 
penting yang tidak dinyatakan oleh beliau ialah prasyarat berkaitan mengelak 
daripada membuka jalan (dhari‘ah) kepada riba haram. Pra syarat ini sangat 
penting kerana ia juga akan membezakan di antara pemakaian konsep nilai 
masa wang yang menyebabkan riba dan yang tidak membawa kepada riba yang 
diharamkan. Selain daripada mengkritik idea sarjana ekonomi barat berkenaan 
konsep nilai masa wang, sarjana kontemporari Islam juga turut mengemukakan 
perbezaan di antara al-ziyadah yang diharamkan yang terhasil daripada nilai 
masa wang seperti dalam al-qard dengan al-ziyadah yang halal yang juga 
disebabkan oleh nilai masa wang seperti dalam jual beli bertangguh. Walaupun 
sarjana Islam terdahulu dan kontemporari berjaya membuktikan kewujudan 
nilai masa wang dalam Islam serta membezakannya daripada konsep nilai 
masa wang dalam ekonomi konvensional berdasarkan nass syarak dan 
logik, namun mereka tidak menghuraikan persoalan ini berdasarkan kaedah-
kaedah fiqh yang berkaitan sedangkan beberapa kaedah fiqh didapati relevan 
dengan konsep nilai masa wang. Aplikasi beberapa kaedah fiqh tersebut 
didapati dapat mengukuhkan lagi kewujudan nilai masa wang yang perlu 
diambil kira dalam transaksi kewangan yang dikontrakkan. Bahkan aplikasi 
kaedah-kaedah tersebut juga menjelaskan perbezaan di antara pemakaian 
konsep nilai masa wang menurut Islam dan pemakaiannya yang membawa 
kepad riba yang diharamkan. Di antara kaedah-kaedah fiqh tersebut ialah 
seperti kaedah “تابع الأوائل“ kaedah 69,”التابع  في  يغتفر  لا  ما  الثواني  في   70,”يغتفر 
kaedah “71”الخراج بالضمان dan kaedah “72.”التابع لا يفرد بالحكم Kaedah-kaedah 

69 Ibn Nujaym, al-Ashbah wa al-Naza’ir ‘ala Madhhab Abi Hanifah al-Nu‘man 
(Beirut: Dar al-Kutub al ‘Ilmiyyah, 1999), 102;  al-Suyuti, al-Ashbah wa al-
Naza’ir fi Qawa‘id wa Furu‘ Fiqh al-Shafi‘iyyah (Beirut: Dar al-Kutub al-
‘Ilmiyyah, 2001), i. 262. 

70 Al-Suyuti, al-Ashbah wa al-Naza’ir fi Qawa‘id wa Furu‘ Fiqh al-Shafi‘iyyah, i. 
266. 

71 Muhammad al-Zuhayli, al-Qawa‘id al-Fiqhiyyah ‘ala al-Madhhab al-Hanafi wa 
al-Shafi‘i (Kuwait: Lajnah al-Nashr al-‘Ilm, 1999), 420.

72  Al-Tabi’ dalam kaedah ini merujuk kepada satu bahagian daripada sesuatu benda 
yang tidak boleh dijadikan sebagai mahal al-‘aqd  kerana ia wujud berserta 
dengan kewujudan al-matbu’. Dalam hal ini al-tabi’ tidak boleh diberikan hukum 
yang khusus kepadanya sahaja kerana ia sebenarnya dianggap tidak wujud apabila 
ia tidak berserta dengan al-matbu’. Berbeza pula jika ia menjadi sesuatu yang 
dimaksudkan secara khusus kerana dalam keadaan ini ia diberikan hukum yang 
khusus. Situasi ini juga berlaku dalam memperuntukkan nilai ekonomi kepada 

fiqh ini didapati boleh menyokong pendapat yang dikemukakan oleh Sheikh 
Taqi ‘Uthmani73 dalam membuktikan kewujudan nilai masa wang dalam 
Islam. Sebagai contoh, beliau mengaitkan kewujudan nilai masa wang dalam 
Islam dengan masalah bay’ al-huquq seperti haq al-tariq dan haq al-shurb.74 
Pandangan yang dikemukakan oleh Sheikh Taqi ‘Uthmani ini dikuatkan dengan 
aplikasi kaedah-kaedah fiqh yang disebutkan di atas sebagaimana berikut: 

i)Kaedah “75”يغتفر في الثواني ما لا يغتفر في الأوائل 

Kaedah fiqh di atas menjadi bukti kewujudan nilai masa wang dalam Islam 
kerana ia membezakan di antara bayaran lebih (al-ziyadah) yang dikenakan 
menerusi akad al-qard dan yang dikenakan melalaui akad bay’ mu’ajjal. 
Sebagai contoh, al-ziyadah yang dikenakan dalam al-qard disebabkan 
tangguhan (al-‘ajal) didapati bersifat khusus dan terasing (mustaqil) daripada 
nilai sebenar pinjaman (principle loan). Manakala tambahan bayaran dalam 
bay’ muajjal yang disebabkan tangguhan adalah bersifat mengikut (taba‘an) 
barang yang dijual (tabi‘ li al-mab‘i) dan tidak terasing daripada barang jualan 
tersebut.76 Ini bermakna kewujudan nilai masa dalam al-bay’ seperti yang 
dinyatakan di atas boleh mempengaruhi harga barang yang dikontrakkan secara 
bayaran bertangguh. Namun begitu, ia berbeza daripada pengaruh kewujudan 
nilai masa wang ke atas nilai pinjaman kerana dalam al-bay’ nilai masa tidak 
diberikan ‘iwad secara khusus dan terasing seperti dalam kontak al-qard.

masa dalam transaksi kewangan dengan memasukkan nilai tersebut ke dalam 
nilai harga barang jualan kerana dalam keadaan ini masa wujud berserta dengan 
kewujudan barang jualan dan ia tidak pula dijual secara khusus. Ibn Nujaym, al-
Ashbah wa al-Naza’ir ‘ala Madhhab Abi Hanifah al-Nu‘man, 102; al-Suyuti, al-
Ashbah wa al-Naza’ir fi Qawa‘id wa Furu’ Fiqh al-Shafi‘iyyah, i. 262.

73 Mufti Shafi dan Mufti Muhammad Taqi Usmani, The Issue of Interest (Pakistan: 
Darul-Ishaat, 1997), 135-136.

74 Mufti Shafi dan Mufti Muhammad Taqi Usmani, The Issue of Interest, 135-136.
75 Al-Suyuti, al-Ashbah wa al-Naza’ir fi Qawa‘id wa Furu’ Fiqh al-Shafi‘iyyah, i. 

266. Kaedah ini juga disebut dalam ungkapan yang lain seperti berikut: “يغتفر في 
 Contoh aplikasinya .”يغتفر في التوابع ضمنا ما لا يغتفر فيه غيرها“ dan ”الشيء ضمنا ما لا يغتفر فيه قصدا
dalam muamalat ialah seperti al-bay’ al-dimni. Dalam masalah al-bay’ al-dimni, 
ketiadaan ijab dan qabul dimaafkan manakala dalam masalah al-bay’ al-mustaqil, 
ketiadaan ijab dan qabul tidak dimaafkan. Contoh lain ialah jika seseorang 
mewakafkan harta untuk orang-orang miskin, kemudiannya dia juga menjadi 
seorang yang miskin, maka dia juga dikira termasuk di kalangan orang-orang 
miskin itu dan layak menikmati harta wakaf tersebut.

76 Al-Khathlan Turki, ‘al-Zaman fi al-Duyun wa Ahkamuh al-Fiqhiyyah’.t.t.c. (www.
saadalkthlan.net)

ii)Kaedah “الخراج بالضمان”
Kaedah fiqh di atas bermaksud sesuatu manfaat atau hasil (غلة) yang berasal 
daripada sesuatu yang dibeli adalah hak milik pembeli sebagai imbalan (al-
‘iwad) kepada tanggungjawabnya menghadapi risiko bagi pemilikan barang 
tersebut.77 Kaedah ini adalah terpakai dalam bay’ mu‘ajjal untuk menunjukkan 
kewujudan nilai masa wang dalam aktiviti perniagaan kerana jual beli jenis 
ini masih tidak terkeluar daripada hukum-hakam dan kaedah-kaedah dalam 
al-bay’ seperti hukum al-khiyar78 dan keadaan yang mendedahkannya 
kepada risiko kerugian (al-khusran) mahupun keuntungan (al-ribh).79 Situasi 
ini menyebabkan penjual dalam bay’ mua’jjal juga harus berdepan dengan 
risiko (risk taking) sepertimana dalam kontrak-kontrak jual beli yang lain. 
Justeru itu, risiko yang kemungkinan ditanggung oleh penjual melayakkannya 
untuk mengenakan harga yang lebih tinggi disebabkan tangguhan manakala 
keuntungan harga bertangguh yang lebih tinggi berbanding harga tunai pula 
dikira sebagai keuntungan yang harus.

iii)Kaedah “التابع لا يفرد بالحكم” 

Kaedah fiqh ini bermaksud sesuatu yang bersifat tabi’ tidak perlu diasingkan 
daripada ketetapan  hukum yang telah diperuntukkan untuk al-matbu’80 seperti 
penjualan seekor binatang yang mempunyai kandungan di dalam perutnya. 
Anak dalam kandungan binatang tersebut juga dikira telah dijual bersama 
ibunya menerusi kontrak jual beli ke atas ibunya. Dalam hal ini,  kontrak 
yang baru tidak perlu dibuat untuk menjual kandungan binatang tersebut 
secara khusus kerana penjualannya dikira mengikut (tabi’) hal keadaan ibunya 
yang telah dijual. Dalam konteks nilai masa wang, barang jualan (al-mab‘i) 

77  Al-Suyuti, al-Ashbah wa al-Naza’ir fi Qawa‘id wa Furu’ Fiqh al-Shafi‘iyyah, i. 295
78 Sebagai contoh, jika seseorang membeli seekor binatang tunggangan, kemudian 

dia menunggangnya dan mendapati wujudnya aib atau kecacatan pada binatang 
tunggangan tersebut, dia berhak memulangkannya kepada penjual tanpa perlu 
membayar harga manfaat (tunggangan) yang diprolehinya daripada binatang 
tersebut. Alasannya ialah jika binatang tersebut mati di antara tempoh akad dan 
fasakh, maka ia akan ditanggung oleh pembeli sendiri. Keadaan ini melayakkannya 
mendapat manfaat yang dinyatakan tanpa sebarang bayaran. Lihat ‘Abd al-Majid 
Raj‘ah al-Jazai’ri, al-Qawa‘id al-Fiqhiyyah al-Mustakhrajah min Kitab I‘lam al-
Muwaqqi‘in (al-Qahirah: Dar al-Ibn al-Qayyim, 1421/2001),  457.

79 Di antara keadaan yang mendedahkan penjual kepada kerugian ialah jika barang 
jualannya yang dibeli daripada penjual lain musnah, maka dia sendiri akan 
menghadapi risiko pemilikan barang tersebut (daman al-milk). Lihat al-Suyuti al-
Ashbah wa al-Naza’ir fi Qawa‘id wa Furu’ Fiqh al-Shafi‘iyyah, i. 295.

80 Al-Suyuti al-Ashbah wa al-Naza’ir fi Qawa‘id wa Furu’ Fiqh al-Shafi‘iyyah, i. 262

sebenarnya bertindak sebagai al-matbu’ yang hukumnya diaplikasikan juga ke 
atas al-tabi’ iaitu masa tangguh (al-‘ajal) yang diberikan oleh penjual kepada 
pembeli. Kaedah ini menjelaskan bahawa masa sebenarnya tidak mempunyai 
harganya yang tersendiri dan terasing daripada harga barangan yang dijual 
lantaran masa itu sendiri bukanlah al-mal yang boleh diperniagakan sebaliknya 
ia mengandungi harga dan nilai ekonomi apabila disertakan (taba‘an) dengan 
penjualan barangan lain.81 Ini bermakna nilai masa wang sebenarnya wujud 
secara tidak langsung (indirect) lantaran harganya termasuk (taba‘an) di dalam 
harga barang jualan secara tidak langsung manakala barang jualan pula dijual 
secara langsung (qasdan). Hakikat ini boleh dibandingkan dengan penjualan dua 
buah rumah dengan harga yang sama misalnya RM100 000 serta mempunyai 
spesifikasi binaan yang sama tetapi terletak di dua lokasi yang berbeza. 
Contohnya, rumah pertama terletak di lokasi bandar yang dilengkapi dengan 
pelbagai kemudahan manakala rumah kedua pula terletak di perkampungan 
yang tidak mempunyai kemudahan yang lengkap. Dalam keadaan ini, harga 
rumah pertama iaitu RM100 000 sebenarnya murah berbanding dengan harga 
rumah kedua tadi kerana rumah pertama yang terletak di bandar mempunyai 
lebih faedah kerana kawasan bandar dilengkapi dengan pelbagai kemudahan. 

Kesannya ialah pemaju kebiasaannya menaikkan harga rumah di kawasan 
bandar yang mempunyai kemudahan lengkap sehingga menjadi lebih mahal. Ini 
bermakna harga yang lebih (al-ziyadah) tadi bukanlah merupakan harga kepada 
kemudahan di bandar yang bersifat terasing daripada harga rumah, sebaliknya 
ia merupakan harga faedah kemudahan-kemudahan tadi secara tidak langsung 
yang tidak boleh dibeli secara terasing kerana ia bersifat tabi’. Menurut fiqh, 
hak menggunakan dan memanfaatkan (bay’ al-huquq)82 kemudahan tadi tidak 
boleh dijual secara terasing daripada jualan tanah tadi sebaliknya ia adalah 
al-tabi’ kepada matbu’nya yang mesti dijual sekali dengan rumah tersebut.83 

81 Lihat Ridzwan bin Ahmad dan Azizi Che Seman, ‘Pemakaian Maslahah Terhadap 
Konsep Nilai Masa Wang Dalam Sistem Perbankan Islam Di Malaysia’ Jurnal 
Fiqh (Kuala Lumpur: Jabatan Fiqh dan Usul, Akademi Pengajian Islam, Universiti 
Malaya, Issue no. 6, 2009), 95.

82 Di antara cabang masalah yang dibincangkan di bawah kaedah al-tabi‘ tabi‘ 
ialah masalah hak untuk menggunakan jalan di suatu tempat (tanah) yang dijual 
kepada seseorang (bay’ haq al-murur). Hak ini sebenarnya termasuk sekali (tabi‘) 
dalam penjualan tanah atau tempat tersebut. Penjualannya tidak boleh sama sekali 
dipisahkan daripada tanah tersebut dengan harga yang tersendiri dan terasing 
seperti yang boleh difahami daripada kaedah lain yang berkaitan iaitu “التابع لا يفرد 
 Hukum ini telah diijmak oleh para ulama. Lihat Ibn Nujaym, Ghamz ‘Uyun .”بالحكم
al-Basa’ir Sharh Kitab al-Ashbah wa al-Naza’ir Sharh Ahmad b. Muhammad al-
Hanafi (Makkah: Dar al-Baz ‘Abbas Ahmad al-Baz, n.d.), i. 361.

83  Lihat Mufti Shafi dan Mufti Muhammad Taqi Usmani,The Issue of Interest, 135-
136.

Keadaan ini ternyata  berbeza daripada nilai wang yang diperuntukkan bagi 
masa secara langsung (مباشرة) dan tersendiri (استقلالا) seperti dalam al-qard 
al-ribawi. Hakikat di atas sebenarnya membezakan konsep nilai masa wang 
dalam Islam daripada konsep nilai masa wang dalam ekonomi konvensional 
lantaran masa dalam ekonomi konvensional diberikan nilai wang secara 
mustaqil dan konsisten. Kesannya ialah jika penghutang dalam jual beli 
bertangguh tidak mampu membayar hutangnya yang bertangguh secara 
ansuran, nilai hutang tersebut akan dinaikkan kerana mengambil kira nilai 
masa tadi secara mustaqil. Keadaan ini ternyata berbeza daripada konsep nilai 
masa dalam Islam sepertimana yang telah dijelaskan. 

KESIMPULAN

Konsep nilai masa wang bukan merupakan sesuatu yang baru dalam ilmu fiqh 
kerana cetusan idea mengenainya telah dikemukakan oleh fuqaha terdahulu 
mahupun kontemporari lebih awal daripada sarjana Barat. Ini bermakna sarjana 
Islam terdahulu telah berjaya mempraktikkan konsep ini dengan cara yang 
sepatutnya iaitu tanpa menggugat mana-mana prinsip yang mendasari sesuatu 
kontrak kewangan seperti prinsip keadilan dan prinsip ihsan. Oleh kerana para 
sarjana Islam terdahulu tidak mengemukakan parameter pemakaian konsep 
ini dengan jelas dan terarah, maka wujudnya tanggapan negatif sesetengah 
daripada sarjana Islam kontemporari yang bimbangkan pemakaian konsep ini 
akan menyumbang kepada pengukuhan institusi riba. Bahkan sarjana Barat 
daripada aliran pemikiran ekonomi Austria juga mengambil kesempatan 
daripada asas pembinaan konsep ini untuk menghalalkan riba dalam pinjaman. 
Asas yang dimaksudkan ialah fitrah semula jadi manusia yang sentiasa 
mengutamakan masa kini berbanding masa hadapan. Dalam hal ini, Islam 
sebagai agama yang sentiasa menerima fitrah kemanusiaan sejagat sudah 
tentu tidak menolak fitrah tersebut bahkan meraikannya namun dalam konteks 
yang lebih global melibatkan kemaslahatan ammah bukannya kemaslahatan 
individu sebagaimana dalam konteks pemikiran Barat. Konsep nilai masa 
wang dalam Islam ternyata berbeza daripada pengamalannya dalam sistem 
konvensional terutamanya dari segi kesan pengamalan konsep tersebut. 
Kesan pengamalannya dalam sistem konvensional membawa kepada “money 
begets money” atau “al-naqd yali al-naqd” (wang menghasilkan wang) yang 
merupakan kesan riba al-nasi’ah yang diharamkan oleh Islam. Manakala 
kesan pengamalannya mengikut garis panduan Islam tidak menyebabkan riba 
bahkan mengukuhkan lagi prinsip keadilan dalam jual beli dan prinsip ihsan 
dalam qard. Bahkan pemakaian konsep nilai masa wang ini akan membezakan 
al-ziyadah (penambahan) haram yang dikaitkan dengan riba dalam al-qard 
(pinjaman) dengan al-ziyadah halal yang dikaitkan dengan jual beli.

